ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ

1. Իրավական ակտի անհրաժեշտությունը.
   ՀՀ կառավարության 2015 թվականի հունվարի 30-ի թիվ 71-Ն որոշման հավելված N 2 4-րդ կետի համաձայն՝ Մաքսային միության հանձնաժողովի 2011 թվականի հոկտեմբերի 18-ի N 826 որոշմամբ հաստատված «Ավտոմոբիլային և ավիացիոն բենզինին, դիզելային և նավերի համար նախատեսված վառելիքին, ռեակտիվ շարժիչների համար նախատեսված վառելիքին և մազութին ներկայացվող պահանջների մասին» (ՄՄ ՏԿ 013/2011) Մաքսային միության տեխնիկական կանոնակարգի պահանջների պահպանման նկատմամբ պետական վերահսկողություն իրականացնող լիազոր մարմին սահմանվել է ՀՀ շուկայի վերահսկողության տեսչական մարմինը (այսուհետ՝ Տեսչական մարմին):
          «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1.1-ին մասի համաձայն Հայաստանի Հանրապետության տարածքում բոլոր ստուգումներն անցկացնում են բացառապես ՀՀ կառավարության կողմից հաստատված ստուգաթերթերի հիման վրա: Հետևաբար, ստուգումների հիմք հանդիսացող ստուգարերթերը պետք է պարունակեն իրավական ակտերով սահմանաված բոլոր այն պահանջները, որոնց համապատասխանությունը կարող է զգալի նվազեցնել ստուգվող ոլորտում առկա ռիսկերը,  իսկ ներկայումս ՀՀ կառավարության 2019 թվականի հունիսի 6-ի N 730-Ն որոշման N 3 հավելվածով հաստատված «Ավտոմոբիլային բենզինի, դիզելային վառելիքի և մազութի ստուգման վերաբերյալ» ստոգաթերթերը  չեն պարունակում  ավիացիոն բենզինին, նավերի համար նախատեսված վառելիքին, ռեակտիվ շարժիչների համար նախատեսված վառելիքին և մազութին վերաբերող հարցեր, որոնք իրենց հերթին սահմանափակում են ստուգումների նպատակին հասնելու հնարավորությունը, այն է՝ Հայաստանի Հանրապետության օրենքների ու այլ իրավական ակտերի պահանջների կատարման նկատմամբ պետական վերահսկողության իրականացումը։
Ավելին, ՀՀ կառավարության 2022 թվականի ապրիլի 22-ի թիվ 537-Ն որոշմամբ հաստատվել  է հեղուկ վառելիքի մանրածախ առևտրի կետերում ստուգաչափված տարաներին, դրանց տեղադրման և կիրառման կարգին ներկայացվող անվտանգության պահանջները, որոնք ուժի մեջ են մտնելու 2022 թվականի հոկտեմբերի 20-ին: Հետևաբար անհրաժեշտություն է առաջացել հաստատել համապատասխան ստուգաթերթեր, որոնց հիման վրա Տեսչական մարմնի կողմից հնարավոր կլինի տվյալ ոլորտում իրականացնել վերահսկողություն՝ ապահովելով «Առևտրի և ծառայությունների մասին» օրենքի 9-րդ հոդվածի 17.2-րդ կետի իրավակարգավորումն առ այն, որ հեղուկ վառելիքի մանրածախ առևտրի կետերում վաճառողը պարտավոր է ունենալ ստուգաչափված տարա և սպառողի պահանջով հեղուկ վառելիքի վաճառքն իրականացնել այդ տարայի միջոցով:
	Հաշվի առնելով վերոգրյալը, և այն հանգամանքը, որ Տեսչական մարմնի կողմից 2022 թվականի ընթացքում իրականացվելիք ստուգումների ծրագրում արդեն իսկ ներառված են ռեակտիվ շարժիչների և ավիացիոն բենզինի ոլորտում գործունեություն իրականացնող տնտեսավարողներ, անհրաժեշտություն է առաջացել Որոշմամբ հաստատված ստուգաթերթում սահմանել համապատասխան հարցեր՝ ավիացիոն բենզինի, նավերի համար նախատեսված վառելիքի, ռեակտիվ շարժիչների համար նախատեսված վառելիքի և մազութի  նկատմամբ ներկայացվող պահանջների ստուգման համար:
Միաժամանակ, հեղուկ վառելիքի մանրածախ առևտրի կետերում ստուգաչափված տարաների, դրանց տեղադրման և կիրառման կարգի համար սահմանվել են առանձին պահանջներ, որոնց  նկատմամբ նույնպես հարկավոր է իրականացնել վերահսկողություն:

2. Ընթացիկ իրավիճակը և խնդիրները.
          «Ավտոմոբիլային և ավիացիոն բենզինին, նավերի համար նախատեսված վառելիքին, ռեակտիվ շարժիչների համար նախատեսված վառելիքին և մազութին ներկայացվող պահանջների մասին»  տեխնիկական կանոնակարգով և «Հեղուկ վառելիքի մանրածախ առևտրի կետերում ստուգաչափված տարաներին ներկայացվող պահանջները, դրանց տեղադրման և կիրառման կարգը հաստատելու մասին» ՀՀ կառավարության որոշմամբ սահմանված մի շարք նորմերի նկատմամբ վերահսկողությունը վերապահված է Տեսչական մարմնին, և հիմք ընդունելով «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1.1-ին մասը, ըստ որի Հայաստանի Հանրապետության տարածքում բոլոր ստուգումներն անցկացնում են բացառապես ՀՀ կառավարության կողմից հաստատված ստուգաթերթերի հիման վրա, անհրաժեշտություն է առաջացել  ՀՀ կառավարության 2019 թվականի հունիսի 06-ի N 730-Ն որոշման մեջ կատարել լրացումներ՝ ռեակտիվ շարժիչների համար նախատեսված վառելիքի և մազութի, ավիացիոն բենզինի, նավերի համար նախատեսված վառելիքի, ինչպես նաև հեղուկ վառելիքի մանրածախ առևտրի կետերում ստուգաչափված տարաների նկատմամբ ստուգման համար նախատեսված ստուգաթերթերում՝ օրենքով սահմանված կարգով ստուգում իրականացնելու նպատակով:

3. Կարգավորման նպատակը և բնույթը.
 Նախագծի ընդունման նպատակն է սահմանել ռեակտիվ շարժիչների համար նախատեսված վառելիքի և մազութի, ավիացիոն բենզինի, նավերի համար նախատեսված վառելիքի, ինչպես նաև հեղուկ վառելիքի մանրածախ առևտրի կետերում ստուգաչափված տարաների նկատմամբ ներկայացվող անվտանգության պահանջները, որոնք կարտացոլվեն ավտոմոբիլային բենզինի, դիզելային վառելիքի և մազութի նկատմամբ վերահսկողության իրականացման ստուգաթերթում՝ վերոնշյալ ոլորտում  ստուգումների ամբողջականությունը և արդյունավետությունը ապահովելու նպատակով՝ Տեսչական մարմնին հնարավորություն ընձեռելով իրականացնել այդ ոլորտում օրենսդրությամբ իրեն վերապահված պատշաճ վերահսկողություն:  

4. Նախագծի մշակման գործընթացում ներգրավված ինստիտուտները և անձինք.
      Նախագիծը մշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի և ՀՀ շուկայի վերահսկողության տեսչական մարմնի կողմից համատեղ:

5. Ակնկալվող արդյունքը.
 Նախագծի ընդունման արդյունքում ակնկալվում է ապահովել «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1.1-ին մասով սահմանված պահանջի կատարումը՝ ապահովելով Տեսչական մարմնի կողմից ռեակտիվ շարժիչների համար նախատեսված վառելիքի և մազութի, ավիացիոն բենզինի, նավերի համար նախատեսված վառելիքի ոլորտում, ինչպես նաև հեղուկ վառելիքի մանրածախ առևտրի կետերում ստուգաչափված տարաներին ներկայացվող պահանջների պահպանման նկատմամբ ստուգում իրականացնելու համար անհրաժեշտ ստուգաթերթի հաստատումը:

6. Այլ տեղեկատվություն (եթե այդպիսիսք առկա են)
[bookmark: _GoBack]«Հայաստանի Հանրապետության կառավարության 2019 թվականի հունիսի 6-ի N  730-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ
         Նախագիծը բխում է Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման հավելվածի 11.5 ենթակետի պահանջներից, մասնավորապես՝ «Շուկայի վերահսկողության տեսչական մարմնի ոլորտը կարգավորող համապատասխան իրավական ակտի ընդունում (ոլորտի գործող օրենսդրության կատարելագործում, օրենսդրական բացերի լրացում)»:

